
SINSTITUTSIONAL ISLOHOTLAR 

SHAROITIDA MAMLAKATNI 
MOLIYAVIY-IQTISODIY 

MASALALARI

Mamatov Axmetjon Atajanovich
TDIU professori

Ermo‘minov Iskandar Ziyodillayevich
Bank-moliya akademiyasi magistratri

Annotatsiуa: Maqolada institutsional islohotlar sharoitida iqtisodiyotini raqamlashtirish bilan bog‘liq tahditlarni tadqiq etish 
asosida mamlakatni moliyaviy-iqtisodiy xavfsizligini ta’minlashning konseptual modeli tavsiya etilgan.

Kalit so‘zlar: moliyaviy-iqtisodiy xavfsizlik, raqobatbardoshlik, ITTKIlari, ilmiy salohiyat, intelektual mulk, IT texnologiyalari, 
konseptual model.
Abstraсt: The article proposes a conceptual model for ensuring the financial and economic security of the country based 
on a study of the threats associated with the digitalization of the economy in the context of institutional reforms.

Keу words: financial and economic security, competitiveness, ITTKI, scientific potential, intellectual property, IT technol-
ogies, conceptual model.
Аннотация: В статье предлагается концептуальная модель обеспечения финансово-экономической безопасности 
страны на основе исследования угроз, связанных с цифровизацией экономики в условиях институциональных 
реформ.

Ключевые слова: финансово-экономическая безопасность, конкурентоспособность, ИТТКИ, научный потенциал, 
интеллектуальная собственность, ИТ-технологии, концептуальная модель.

K I R I S H
Mamlakatimizda 2022‒2026-yillarga mo‘ljallangan Yangi O‘zbekistonning taraqqiyot strategiyasi milliy 

xo‘jalikda moliyaviy-iqtisodiy xavfsizlikni ta’minlash, uning mexanizmi va instrumentlarini ishlab chiqish va tako-
millashtirishni nazarda tutadi. Bu xaqda O‘zbekiston Respubikasi Prezidenti Sh.M. Mirziyoyev alohida to‘xtalib: 
“Qachonki, hududlardagi vaziyat ijobiy tomonga o‘zgarsa, budjet ijrosi to‘liq ta’minlansa, jinoyatchilik kamaysa, 
yangi ish o‘rinlari yaratilsa, eng muhimi, xalqimizning turmush darajasi yaxshilansa, mahalliy Kengashlar faoli-
yatiga ijobiy baho bersa bo‘ladi” [1]. O‘zbekiston Respublikasida milliy iqtisodiyotda raqamlashtirish, ijtimoiylash
tirish, resursli va infratuzilmali rivojlanishda tengsizlik muammolarini keskinlashuvi mamlakatning moliyaviy-
iqtisodiy xavfsizligiga tahdid solmoqda. Mamlakat o‘z moliyaviy-iqtisodiy xavfsizligini ta’minlash uchun masuliyati 
va javobgarligini hisobga olgan holda, yuqori moslashuvchan mobillik va iqtisodiy sohada manfaatlarni himoya 
qilishning samarali mexanizmiga ega bo‘lgan tizimni shakllantirish dolzarb axamiyat kasb etadi.

I L M I Y  M U A M M O N I N G  Q O ‘ Y I L I S H I
Jahon iqtisodiyotida mamlakatning moliyaviy-iqtisodiy xavfsizligini ta’minlash nazariyasi va uslubiya-

tini tadqiq etgan xorijlik olimlarga B.G.Klayner, Y.A.Shumpeter, A.Yu.Chalenko N.Luman, Dj.R. Kommons, 
K.Maynser, L.Gurvis, E.Morena, K.E.Shennon kabilarni keltirish mumkin.

Rossiyalik olimlardan L.I.Abalkin, V.L.Beresnev, A.D.Burikin, Ye.A.Oleynikov, V.I.Orexov, V.S.Pankov, V. 
K.Senchagov, A.I.Tatarkin, D.V. Tretyakov va boshqalar ushbu mavzuga bag‘ishlangan ilmiy-tadqiqot ishlarini 
olib borgan.

O‘zbekiston Respublikasida mamlakatning moliyaviy-iqtisodiy xavfsizligini ta’minlashningilmiy-nazariy 
jihatlarini Respublikamiz olimlaridan Abulqosimov X.P. Rasulev T.S., Mamatov A.A., Qodirov A.M., O‘lmasov 
A. Vaxobov A.V., Jo‘rayev T.T., Tursunov B.O. va boshqalarning mazkur sohaga dahldor ilmiy tadqiqot ishlarini 
ajratib ko‘rsatish mumkin.

“Moliyaviy-iqtisodiy xavfsizlik” tushunchasi dastlab davlat tashkilotlari darajasida tan olingan. 1934-yil iyun 
oyida AQSH Prezidenti F. D. Ruzvelt dunyoda birinchi marta “Moliyaviy-iqtisodiy xavfsizlik qo‘mitasini tashkil 
etdi [2].

Moliyaviy-iqtisodiy xavfsizlikni ta’minlashning institutsional nazariyasi asoschisi Dj.R. Kommons insti-
tutlarni tarixiy rivojlanishidagi ijtimoiy-iqtisodiy jarayonlarni qo‘llab-quvvatlab unga ko‘ra “evolyutsion” tushun-
chasi “institutsional” tushunchasi bilan mazmun va ma’nosi bir xil bo‘ladi deb ta’kidlaydi [3].

Moliyaviy-iqtisodiy xavfsizlikni ta’minlashda iqtisodiy mexanizm konsepsiyasining asoschisi L.Gurvis, 
mexanizm tushunchasini va “rag‘batlantiruvchi muvofiqlik shartlarini” aniqlagan, markazlashmagan mexa
nizmlarning ahamiyatini ko‘rsatib, mexanizm bo‘yicha tadqiqotlarning asosiy yo‘nalishlarini aniqlagan [4].

Rus olimi V.K.Senchagov moliyaviy-iqtisodiy xavfsizlikni “... ichki va tashqi jarayonlarni rivojlantirish uchun 
eng noqulay sharoitlarda milliy manfaatlarni kafolatli himoya qilish, umuman olganda mamlakatning barqaror 
ijtimoiy yo‘naltirilgan rivojlanishi ta’minlangan iqtisodiyotning holati” deb ta’kidlab o‘tadi [5].

O‘zbekistonlik iqtisodchi olimlardan professor Abulqosimov X.P. “Moliyaviy-iqtisodiy xavfsizlik mamlakat 
manfaatlariga ichki va tashqi tahdidlardan himoyalanganligini ifodalaydi”, deb baho bergan  [6]. Professor 
Mamatov A.A. “moliyaviy-iqtisodiy xavfsizlik tushunchasini milliy iqtisodiyot mustaqilligi, uning barqarorligi, mus-
tahkamligi, doimo yangilanishga va o‘z-o‘zidan takomillashib borishga qodirligini ta’minlovchi shart-sharoitlar va 
omillar yig‘indisi” deb baho bergan [7].

Yuqorida keltirilgan tadqiqotlarga asoslangan holda, milliy iqtisodiyotni raqamlashtirish, ITTKIlarini yuritish, 
inttelektual mulkdan foydalanish bilan bog‘liq tahditlarni tadqiq etish asosida mamlakatning moliyaviy-iqtisodiy 
xavfsizlikni ta’minlashning konseptual modelini ishlab chiqgan va uning ilmiy jihatdan asoslab berish muhim 
axamiyat kasb etadi.

T A D Q I Q O T  M E T O D O L O G I YA S I
Maqolada dialektik, tizimli, integral va sinergetik yondashuvlar, moliyaviy-iqtisodiy, mantiqiy, ilmiy abstrak-

siya, tahlil va sintez, iqtisodiy jarayonlar va tizimlarni modellashtirish, induksiya va deduksiya, qiyoslash, umum-
lashtirish, guruhlash va jadval usullaridan foydalanildi

A S O S I Y  T A H L I L  V A  N A T I J A L A R
O‘zbekiston Respublikasi Prezidentining 2020 yil 5 oktyabrdagi “Raqamli O‘zbekiston–2030” strategiyasini 

tasdiqlash va uni samarali amalga oshirish chora-tadbirlari to‘g‘risida”gi, PF-6079-son farmoni [8] hamda boshqa 
me’yoriy-huquqiy hujjatlarda belgilangan vazifalarni amalga oshirish orqali O‘zbekistonda keng ko‘lamli raqamli 
iqtisodiyot dasturi ishga tushirildi.

“Raqamli O‘zbekiston‒2030” dasturi rivojlangan davlatlar tajribasiga asoslangan holda amalga oshirilishi 
natijasida mamlakatimiz “Raqamli dunyo”da o‘zining munosib o‘rniga ega bo‘ladi. Taraqqiyotga erishish uchun 
raqamli bilimlar va zamonaviy axborot texnologiyalarini egallashimiz zarur va shart. Bu bizga yuksalishning 
eng qisqa yo‘lidan borish imkoniyatlarini beradi. Zero, butun dunyoda barcha sohalarga axborot texnologiyalari 
chuqur kirib bormoqda. Raqamlashtirish jarayonida moliyaviy-iqtisodiy xavfsizlik sohasida yangi xavf va tah-
didlar paydo bo‘lib, ular iqtisodiyotning muvozanasiz holatlarining asosiy manbalari bo‘lib xizmat qiladi.

Axborot jamiyati va raqamli iqtisodiyotning rivojlanish manbai mamlakatning raqobatbardoshligini va 
moliyaviy-iqtisodiy samaradorlikni oshirishning asosiy omili sifatida faoliyat yurituvchi intellektual resurslardir. 
O‘zbekiston Respublikasi milliy iqtisodiyotining intellektual resurslari-bu aholining yalpi bilim, ko‘nikma, axborot, 
texnologik va ma’naviy salohiyati, ta’lim darajasi va sifati bo‘lib undan uzoq muddat davomida ijtimoiy.-iqtisodiy 
boyliklarni ishlab chiqarishda foydalanish tushiniladi.

O‘zbekiston Respublikasi milliy iqtisodiyotida yuqori malakali ishchilar ulushining yillik o‘sishiga, ITTKIlarini 
olib boruvchi tashkilotlar soni to‘g‘ridan to‘g‘ri ta’sir etadi. O‘zbekiston Respublikasida bugungi kunda ITTKI olib 
boruvchi tashkilotlar soni 2015-yilda 323 tadan 2018-yilda o‘zining maksimal 668 taga yetib keyingi davrlarda 
ushbu turagi tashkilotlarni budjetdan moliyalashtirishdagi muammolar sababli kamayib 2022-yilga kelib 332 
taga tushib qoldi.

Milliy iqtisodiyotning raqamli iqtisodiyotga transformatsiyalashuvi sharoitida ITTKIga yo‘naltirilgan inves-
titsiyalarning roli katta. Iqtisodiyotda ITTKI ishlanmalarini amalda qo‘llashning daromadlilik ehtimoli iqtisodiy 
o‘sish sifati xususiyatlarini belgilab beradi va natijada iqtisodiy o‘sish yuz beradi [9]. Tadqiqotimizda O‘zbekiston 
Respublikasida ITTKIga qilingan xarajatlarning mintaqalar bo‘yicha tahlili muhim o‘rinni egallaydi. O‘zbekiston 
Respublikasi mintaqalari bo‘yicha ITTKIga qilingan xarajatlarning asosiy 62,3% Toshkent sh to‘g‘ri kelmoqda. 
Tadqiq etilayotgan davrda uning ulushi 64,4%dan 2015-yilda 62,3%gacha o‘zgarib turgan. ITTKIga qilingan 
xarajatlarda mintaqalar bo‘yicha ikkinchi o‘rinda Farg‘ona viloyati 10,0%, uchinchi o‘rinda Toshkent viloyati 
9,5% va to‘rtinchi o‘rinda Navoiy viloyati 7,5% bilan egallaydi. Eng quyi o‘rinda Surxondaryo viloyati 0,12%, 
Sirdaryo viloyati 0,15% va Qashqadaryo viloyati 0,67% bilan egallaydi.

S2-jadval: O‘zbekiston Respublikasida hamda uning mintaqalarida ilmiy tadqiqot va tajriba-konstruktorlik 

ishlariga xarajatlar [9]

№ Hududlar 2015 2019 2022

O‘zbekiston Respublikasi 100 100 100

1. Qoraqalpog‘iston Resp. 2,36 1,91 1,8

2. Andijon viloyati 1,15 0,91 0,76

3. Buxoro viloyati 2,38 2,02 1,86

4. Jizzax viloyati 0,40 0,34 0,28

5. Qashqadaryo viloyati 0,60 0,80 0,67

6. Navoiy viloyati 5,07 8,10 7,58

7. Namangan viloyati 0,47 1,50 1,42

8. Samarqand viloyati 2,60 2,86 2,63

9. Surxondaryo viloyati 0,51 0,14 0,12

10. Sirdaryo viloyati 0,28 0,18 0,15

11. Toshkent viloyati 7,93 9,91 9,5

12. Farg‘ona viloyati 11,32 10,01 10

13. Xorazm viloyati 0,50 1,02 0,85

14. Toshkent sh. 64,40 60,30 62,38

O‘zbekiston Respublikasi milliy iqtisodiyotida yangi texnologik ukladning takror ishlab chiqarish tarkibiy 
tuzilmasini shakllantirish, yuqori texnologiyali ishlab chiqarishni rivojlantirish, bilimlarni bozorda aniq mahsu-
lotga jadal uzatish, mavjud resurslarni qayta taqsimlashga imkon beruvchi vakolatli moliyalashtirish mexanizm-
larini yaratish, hamda raqamli iqtisodiyot infratuzilmasi bo‘lgan texnopark, tadqiqot va muhandislik markazlarini 
innovatsion klasterlarini rivojlantrish dolzarb bo‘lib hisoblanadi.

Bugungi kunda eng dolzarb bo‘lgan yana bir trend ‒ bu kognitiv texnologiyalardir. Kognitiv klaster tex-
nologiyalari sun’iy aql tizimlarini yaratish uchun insonning aqliy va hissiy funksiyalarini bilish, o‘rganish va 
anglashni o‘z ichiga oladi. O‘zbekiston Respublikasi milliy iqtisodiyotida 2022-yildagi ixtirochilik faoliyatini tahlil 
qilish shuni ko‘rsatdiki, ixtirolar uchun patent talabnomalarining umumiy soni 2015-yilga nisbatan deyarli yar-
miga ko‘paygan va 145 ta arizani tashkil etgan. Sanoat namunalari uchun patent talabnomalarining umumiy 
soni kamaydi. Umuman olganda, o‘rganish davrida intellektual mulk o‘sishi dinamikasi beqaror ekanligini 
ko‘rsatmoqda. “Olimlarimiz tomonidan yaratilgan va patentlangan ixtirolar tijoratlashtirilishi yiliga 1 foiziga ham 
yetmagan, sababi patent aksariyat hollarda doktorlik dissertatsiyalarni himoya qilishda, hisobotlarda aks ettirish 
maqsadida olinmoqda” [10].

O‘zbekiston Respublikasi mintaqalari orasida Toshkent sh, Toshkent, Samarqand, Buxoro va Farg‘ona 
viloyatlari intellektual mulk obyektlaridan foydalanish bo‘yicha yetakchi bo‘lib qolmoqda. Beshta yetakchiga 
Qashqadaryo va Andijon viloyatlari ham kiradi. Raqamli iqtisodiyot tarmoqli tuzilmalarning faol rivojlanishi, 
an’anaviy tashkilot shakllarini yanada moslashuvchan va samarali bo‘lgan tarmoqli tuzilma shakllari bilan 
almashtirish bilan tavsiflanadi, bu esa raqobatbardoshlik darajasini oshirishga imkon beradi.

Bugungi kunda axborot va aloqani izlab topishning asosiy instrumenti internet bo‘lib, u jamiyatdagi kom-
munikatsiya usullarini tubdan o‘zgartirmoqda. Raqamli platformalardan foydalanish to‘g‘ridan to‘g‘ri kommu-
nikatsion aloqa qilish imkoniyatini beradi va uning ishtirokchilari o‘rtasidagi o‘zaro aloqa qilish jarayonini oson-
lashtiradi. Global ma’lumotlar uzatish tarmog‘iga kirish imkoniyati yo‘q bo‘lgan xo‘jalik yurituvchi subyektlar, 
ma’lumotlarni boshqa mamlakatlar bozorlari va texnologiyalariga o‘tish imkoniyatiga ega bo‘lmay jahon taraqqi-
yotidan “tashqarida” bo‘lib qoladilar va raqobatbardoshligini yo‘qotadilar.

O‘zbekiston Respublikasida 2015-yildan 2022-yilgacha bo‘lgan davrda internetdan foydalanuvchi tashki-
lotlar sonining barqaror o‘sish dinamikasiga ega. 2022-yilga kelib Internetga ulangan tashkilotlarning o‘rtacha 
ulushi 81,1% ni tashkil etadi. Bu respublikada ishlab chiqarish tashkilotlar va aholini internetga ulanish ishlarini 
faollashtirishni ta’lab etadi.

1-rasm: Mamlakatni moliyaviy-iqtisodiy xavfsizligini ta’minlashning konseptual modeli [11]

SIqtisodiyotni raqamlashtirish sharoitida O‘zbekiston Respublikasi milliy iqtisodiyotining moliyaviy-iqtisodiy 

xavfsizlik tizimida aniqlangan tahdidlar, bizga amaliy harakatlar to‘plamini ishlab chiqish uchun boshlang‘ich 
nuqta bo‘lib xisoblanadi. Shunday qilib, iqtisodiyotni raqamlashtirish bosqichida moliyaviy-iqtisodiy xavfsizlikni 
ta’minlash muammolarini tahlil qilish va tizimlashtirish, moliyaviy-iqtisodiy xavfsizlikni ta’minlashning aniqlangan 
omillari va institutsional jihatlari bizga milliy iqtisodiyotning moliyaviy-iqtisodiy xavfsizligini ta’minlashning kon-
septual modelini ishlab chiqish imkonini berdi. O‘zbekiston Respublikasi milliy iqtisodiyotining moliyaviy-iqti-
sodiy xavfsizligini ta’minlashning konseptual modelining kirish qismida milliy iqtisodiyotning institutsional shart-
sharoitlari, xususiyatlari va iqtisodiy xavfsizlik omillari hamda iqtisodiy xavfsizligi tizimining tashkiliy tuzilmasi 
turadi. Chiqish qismida xavfsiz ijtimoiy-iqtisodiy rivojlanish shart-sharoitlari turadi.

O‘zbekiston Respublikasi milliy iqtisodiyotining moliyaviy-iqtisodiy xavfsizlikni ta’minlash bo‘yicha taklif eti-
layotgan model tizimining eng muhim tarkibiy qismlarini unda ifoda ettilganligi bilan tavsiflanadi:

1)	 Jarayonli, iqtisodiy xavfsizlikni ta’minlashning eng muhim yo‘nalishlarida resurslarni tartibga solish, 
nazorat qilish, konsentratsiyalashni ta’minlaydi;

2)	 Tarkibiy tuzilmani shakllantiruvchi, bo‘limlar va xizmatlardan iborat bo‘lgan yalpi boshqaruv organlar-
ining to‘plami bo‘lib moliyaviy-iqtisodiy xavfsizlik tizimini normativ-huquqiy, axborot, tashkiliy, kadrlar va 
texnik ta’minoti funksiyalarini amalga oshiradi.

O‘zbekiston Respublikasi milliy iqtisodiyotining moliyaviy-iqtisodiy xavfsizligini ta’minlash modelining 
konstruksiyasini shakllantirish jarayonida tizimli va institutsional-evolyutsion yondashuvlar instrumentlaridan 
hamda iqtisodiy tizimning murakkabligini, iqtisodiy xavfsizlik omillarining xilma-xilligini, shuningdek iqtisodiy 
xavfsizlikni boshqarish funksiyalari va mexanizmlarini hisobga olish imkonini beradigan asosiy tashkiliy tamo
yillardan foydalanildi.

Davlat tomonidan Respublika darajasida amalga oshiriladigan moliyaviy-iqtisodiy xavfsizlikni ta’minlash-
ning umumiy mexanizmlaridan tashqari, modelda milliy iqtisodiyot darajasida amalga oshiriladigan iqtisodiy 
xavfsizlikni ta’minlashning maxsus mexanizmlari: tartibga soluvchi, moliyaviy, tashkiliy va ma’muriy, ijtimoiy 
sheriklik mexanizmlari, infratuzilma, axborot, o‘z-o‘zini tashkil etish va konvergensiya mexanizmlari keltirigan. 
Maxsus moliyaviy-iqtisodiy xavfsizlikni ta’minlash mexanizmi majmuali qo‘llanilishi va mintaqaviy moliyaviy-
iqtisodiy xavfsizlikni ta’minlash tizimining bir qismi bo‘lishi kerak.

O‘zbekiston Respublikasi milliy iqtisodiyotining moliyaviy-iqtisodiy xavfsizligini ta’minlash modeli konver-
gensiya mexanizmi kabi o‘ziga xos mexanizmni o‘z ichiga oladi, uni amalda qo‘llanishi FTTni rag‘batlantirish 
orqali iqtisodiyotni tarkibiy transformatsiyalash va iqtisodiyotni raqamlashtirish, mintaqalararo infratuzilma loy-
ihalarini amalga oshirish orqali mintaqalararo va ichki mintaqaviy differensiatsiya darajasini sezilarli darajada 
kamayishiga olib keladi.

Xulosa qilib shuni ta’kidlaymizki, iqtisodiyotni transformatsiyalash va yagona raqamli makonni shakllan-
tirish strategiyasi sharoitida O‘zbekiston Respublikasi milliy iqtisodiyotining moliyaviy-iqtisodiy xavfsizligini 
samarali ta’minlash nafaqat iqtisodiyotning barqarorligi va raqobatbardoshligini oshirishda hamda raqamli iqti-
sodiyotning iqtisodiy va ijtimoiy afzalliklaridan samarali foydalanishda uchun ham muhimdir.

